
	Նախագծով առաջարկվում է ՀՀ 2024թ. պետական բյուջեով 1049 ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով չբաշխված միջոցներից 60.7 մլն դրամը վերաբաշխել և ուղղել թվով 15 հատ ճանապարհների և 3 հատ տրանսպորտային օբյեկտների նախագծանախահաշվային փաստաթղթերի և փորձաքննության ծառայությունների ձեռքբերմանը, որի վերաբերյալ առկա են ստորև ներկայացված դիտարկումները.
ա/ Նախագծին կից ներկայացված չեն հիմնանորոգման ենթակա օբյեկտների ընտրության չափորոշիչները և առաջնահերթությունների հիմնավորումները (որպես հիմնավորումներ հիմնականում ներկայացված են մարզպետների և բնակիչների խնդրանքներ)։ 
Ուստի առաջարկում ենք ներկայացնել ներկայացված օբյեկտների ընտրության չափորոշիչները և առաջնահերթությունները, այդ թվում իրականացված վերլուծությունների արդյունքները՝ հնարավոր հայեցողությունները բացառելու և որոշումների կայացման թափանցիկությունը ապահովելու նպատակով։


























բ/ Նախագծով առաջարկվում է ՀՀ Լոռու մարզի Վանաձոր քաղաքի Վարդանանց փողոցի և Բաղրամյան էստակադայի հիմնանորոգման աշխատանքների նախագծանախահաշվային փաստաթղթերի և փորձաքննության ծառայությունների ձեռքբերման համար գումարի հատկացում։
Հաշվի առնելով վերը նշված օբյեկտների համայնքային նշանակության լինելու հանգամանքը՝ առաջարկում ենք դրանց գծով գումարների հատկացման հարցը քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։


գ/ Նախագծին կից ներկայացված տեղեկատվության համաձայն նշված օբյեկտների գնահատված շինարարական արժեքը կազմում է շուրջ 22.0 մլրդ դրամ (որից 21.6 մլրդ դրամը շուրջ 161.0 կմ ճանապարհների, իսկ 0.4 մլրդ դրամը՝ տրանսպորտային օբյեկտների մասով), մինչդեռ Նախագծին կից ներկայացված չէ շինարարական աշխատանքների իրականացման ժամանակացույցը, ճանապարհների մասով աշխատանքները 2024թ. իրականացնելու պարագայում ֆինանսավորման աղբյուրները (ծրագիր, միջոցառում)՝ նկատի ունենալով, որ 21001 միջոցառման գծով չբաշխված գումարը տարվա կտրվածքով կազմում է 3.4 մլրդ դրամ։  







դ/Նախագծում առկա խմբագրական թերության վերաբերյալ առաջարկում ենք Նախագծի N 7 հավելվածի գնումների պլանում ներառված 50531140/510 «փորձաքննության ծառայություններ ԳՄԱ կոդով գնման առարկայի «Միավորի գինը սյունակում նշված «480 թիվը փոխարինել «480,000 թվով:		

	








 Չի ընդունվել:
Լիազոր մարմնինն իր իրավասության սահմաններում իրականացված հետազոտության արդյունքների հիման վրա կատարված տնտեսագիտական վերլուծության արդյունքում որոշում է վերականգնման ենթակա ճանապարհահատվածների առաջնահերթությունը, վերականգնման եղանակը և ներառում տարբեր ծրագրերում: 
     Բացի այդ, «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից ելնելով  անհրաժեշտ է յուրաքանչյուր տարի նորոգել, հիմնանորոգել, վերակառուցել և կառուցել շուրջ 500կմ ընդհանուր երկարությամբ ճանապարհ։ 
Հաշվի առնելով որոշման նախագծում ներառված ընդհանուր օգտագործման պետական ավտոմոբիլային ճանապարհների և տրանսպորտային օբյեկտների անբարեկարգ վիճակը, ինչի հետևանքով չի ապահովվում նշված ճանապարհահատվածների և տրանսպորտային օբյեկտների երթևեկության անվտանգությունը ու հարմարավետությունը, ուստի անհրաժեշտություն է առաջացել շուտափույթ միջոցներ ձեռնարկել տվյալ հիմնանորոգման գործընթացը առաջնահերթ կազմակերպելու համար ձեռք բերել անհրաժեշտ նախագծանախահաշվային փաստաթղթեր:
Հարկ է նշել նաև, որ նախագծով նախատեսված ֆինանսական միջոցները հատկացվում են «Գնումների մասին» ՀՀ օրենքի 15-րդ հոդվածի 6-րդ մասի հիմքով արդեն իսկ կնքված պայմանագրերի ֆինանսավորման համար, նկատի ունենալով որ վերը նշված օրենքով սահմանված 6 ամսյա ժամկետը որոշ պայմանագրերի մասով լրանում է: 






Չի ընդունվել:
Նշված փողոցը և էստակադան գտնվում են անմխիթար վիճակում, որոնց վերականգնումը կպահանջի մեծ ֆինանսական միջոցների ներգրավում, հետևաբար, հաշվի առնելով համայնքի ղեկավարի և բնակիչների խնդրանքը նպատակահարմար է համարվել այդ շինարարական աշխատանքները իրականացնել ամբողջությամբ ՀՀ պետական բյուջեի ֆինանսավորմամբ:







Ընդունվել է ի գիտություն:
Նկատի ունենալով, որ «Գնումների մասին» օրենքի 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Ներկայացված նախագծով առաջարկվում է ֆինանսական միջոցներ նախատեսել համապատասխան ճանապարհահատվածների և տրանսպորտային օբյեկտների  հիմնանորոգման նախագծանախահաշվային փաստաթղթերի կազման և դրանց փորձաքննության համար, իսկ շինարարական աշխատանքները կիրականացվեն 2025 թվականին՝ անհրաժեշտ ֆինանսական միջոցների հատկացման դեպքում: 


   ՉԻ ընդունվել, քանի որ ՏԿԵՆ-ԳՀԾՁԲ-2024/6Փ ծածկագրով գնման ընթացակարգի արդյունքում «ՎԻՌԱՄ» ՍՊԸ-ի կողմից 2-րդ չափաբաժնի մասով՝ Տ-4-64,/Հ-30/ (Դպրաբակ) – Բարեպատ - Կալավան տեղական նշանակության ավտոճանապարհի կմ 0+000-կմ 8+000 հատվածի հիմնանորոգման նախագծանախահաշվային փաստաթղթերի փորձաքննության ծառայությունների ձեռքբերման համար առաջարկվել է գնային առաջարկ 480(չորս հարյուր ութսուն) ՀՀ դրամ, որի արդյունքում կնքվել է ՏԿԵՆ-ԳՀԾՁԲ-2024/6Փ-2 ծածկագրով պայմանագիր։ Վերոգրյալով պայմանավորված՝ Նախագծի N 7 հավելվածի գնումների պլանում ներառված 50531140/510 «փորձաքննության ծառայություններ ԳՄԱ կոդով գնման առարկայի «Միավորի գինը սյունակում փոփոխություն կատարելու անհրաժեշտությունը բացակայում է։

